
La madoda mabini u Pakade-likoyo no Zwelizayo, kwati kwa kusa, aqubulana emva kokuba kwahlwa esabambene ada ayakulala ngalomini. Kwasa namhla ekumbulana kwa ukuti- tshapa kwe langa. Uvakele u Zwelizayo esiti, ka uqube kambe mfondini wakwetu, side ke sive okwako kwezi ndawo ndikupe- ndulengazo ngomhlaba, nombuso, nemfundo, kwanelizwi.
Uvakele u Pakade-likoyo, esiti kawenze kuhle, sakukuvala umlomo tina usibona nje. CJq be wenjenje—
Ndakuke, kaloku ndikwenzel’imbali, Yamhla nge ntlandlolo, ye mfiko yelizwi, Ndib’ukwenjenjalo, ndibonisa wena Ukub’okwenjenje ndenza iziqonga, Zale mfundo yenu, nina magqoboka. Nge zwi lika Tixo, nizenz’amapamba, Angahlali ntweni. Kuba mhlana nemka, Nashiy’ubuqaba, nabushiy’impela.
Kekaloku namhla, sisela ndawo nye, Nibuyel’ ezonto, nanizishiyile. Izwi lika Tixo, niligxabelele Inkolo nesono, nidibanisile.
Suduka mfondini, utet’ amampunge
’Bu Kristu, na mfundo, na mbuso, wa ntoni ? Undibamb’ amehlo, uti andiboni, Ndixego lingaka, akunazintloni ? Ndeza ndingumfana apa em-Lungwini. Ndemka ndinengqondo, ebupakatini. Izwi lika Tixo leza no Nyengana, Lacaca okunye ngenxa ka Ntsikana. Lamkelwa kwa oko, yinkos’ u Lwanganda.  Kwanga kuyaxokwa, kwim’hla yokuqala. Wakony’ izililo, wonk’umzi ka Ngqika Washukuma wonke, wabupitizela. Kwafun’ ukutiwa ma’be ukafulwe, Ujojisw’ ubugqi. Ma’kab’ ubulewe. Kwabikw’ emaziko, “ Inkos’ iyatwasa ” Ingen’ ishologu, lo Yese f u nina. Mayibe okunye ifuz’ u Gcaleka Yen’ unomshologu, wokuba litola. Kwaba yintw’ enjalo mfondini wakw’etu. Sati yinkatazo, yalo mashologu.
Ati amanyange, u Yes’ akaziwa Wafika nenkungu, kwakiwe kwa Gxugxa Kwabikw’ emikulu, kwantuntelw’ umhlaba Koyikwa kwankwantywa kwizwe lakwa Gcina. Zanduluk’ inkosi, zisiya kwa Gcina Zisiya kubona u Yes’ uno Ngqika. Wenyuka uo Mlau, ehamba nehlati Wabuy’ emxamile, sel’ yinto yenkosi. Manditi ke kuwe, wagqobok’ u Ngqika, Walahl’ uoukosi, walahl’ izitembu, Wasinga es’kolweni, e Tyume e Gwali. Wemka no Nonibe yedwa kubafazi.





Kwakona, make sikangele ukuba kanene ukufika kwa-
bafundisi bokuqala e Africa apa, ib’ingakananina into eb’-
ingena ngokurweba kwelilizwe.
Namhla kungena amawaka-waka ngonyaka. Lonto ke
ingumsebenzi wempembelelo yabafundisi kupela. Zoti
zakukangelwa zonke ezi ndawo, nokuba zite zayekwa in-
dawo zamalungelo awona apezulu engqeqesho yentliziyo,
ndikolwa ukuba nezinjaui intshaba zomsebenzi wabafundisi
zoyivuma yona le ndawo yokuba i South Africa iyangenise-
lwa kakulu ngasemalini, nokuba londawo ililungelo letu,
kwa ne mfanelo yetu ukuxasa imizamo esel’isenziwa uku-
fundisa nokukanyisela a Bantsundu, ize ngoko siliguqule
iqaba, elisakumatele kumasiko akowalo nakumavo, noku-
nqula iminyanya, lize libe nomsebenzi liwungenisele umbu-
so.
Inkoliso yenteto yam, nditete nge Lovedale, kuba iyeyo-
na Institution indala, inkulu, kweli lizwe. Ezi ndawo
ndizitetileyo zisingele pakati ne Seminary zase Tshatshi
nezase Wesile, kubantu abafundiswe kwezo ndawo, baze
bafumana imisebenzi epakamileyo nebekekileyo, yokuqu-
bela pambili ekukanyiseleni abantu bakowabo.
Kanjalo ndingezishiyi ndingazikankanyanga i Seminary
ze Ntombi ezise Peeltpn, Emgwali, nase Lovedale apo
kwenziwa umsebenzi omhle kona ngamanenekazi ango
Misses Sturrock, McBitchie no Mrs. Muirhead, ebekuya-
kuti ukuba ezondawo bezingeko, ube umsebenzi owenziwa
e Lovedale, Heald Town nase Bini awupumelelanga
ngqungu, kuba ixabiso lamankazana angama Kristu kwa-
nabazalikazi aba ngama Kristu alinambali ubukulu balo,
kulo msebenzi wokuguqula nokuhlaziya abantu abayimi-
ginwa esesebunyameni.
Washukuma umzi, zahamba ne ndaba,
Safun’ ukuncama, si mzi ka Majola.
Sa’ zinkwabalala, kwalil’ igubura.
Kwafunw’ osiyazi, saba zizantanta.
Wakelwa no xande, wahlala wonwaba,
Umzi upotana ubula usela.
Kwenziw' imihlahlo, kwanukwa nabantu
Kwahlatyw’ Isikolo, imbangi sizatu.
Walahla u Mjodo, || ’Somatshitshilili, 
Exakwe bukosi, nalul’ olu ngwili,
Lomzi ka Barabe oncu lumashiyi,
Owahlulelene, umntu noy’ sekazi.
Londlu ka Lwanganda yasala no Mjamba,
Wendlu ka Sukwini. Ngu nyana ka Nquka.
[bookmark: _GoBack]        Ngo wabokuqala, kwabaka Nyengana
        Waya kugalela kwa baka Ntsikana.
Baninzi nabanye, ababe lamkele,
Boyiswa ngumhlaba, baxak’ intendele.
Babuyel’ umbuso, bagweb’ amatyala,
Baba yimisila, batimb’ amaxoba.
Ndijike kufupi, ndenze le mibuzo—
Lo mbus’ uqayiya, kwanayo le mfundo,
Ezo nto zade ke, zanceda banina ?
Kauxele mfondini, kwakumlambo mnina P
Kauyek’ukubuza amandul’omhlaba
Kuba anditshongo ukut’akufiwa,
Siti bomiginwa, kufa nina nedwa.
Kaundive ka mnandi, kuxoxa ontanga.
Anditsho mn’ukuti, izwi lika Tixo
Ukuteta kwalo, akunanyaniso.
Kub’ukuba njalo, ndibonise kade
Nge nkos’u Lwanganda, amandl’elinawo.
Langen’emandleni, omzi ka Sivanxa
Kwa mhla lati qata. Langen’ama Cirha
Langen’ama Tshawe, langen’ama Jwara.
Lahlab’ezintloko lomzi ka Majola.
Ku mzi wama Tshawe, nguye u Lwanganda
U Noy’no Ncamashe, imilondekaya.
Kweka Cirha indlu, ngu mana ku Gaba.
Kwano Mazaleni, no Soga kwa Jwarha.
Ngo Njenje no Hogu, nento zo Msaseni.
Kwezinye izizwe. Bamane besanda
Beshiy’okunene, lona olu tshaba
Ngalo ndihamba nje, ndisebudengeni.
Le mibuzo yami, nge uyipendula
Kub’ukuba njalo, tina isasondla.
Xa sibona nani, nibuya kwa ngomva
Nisiza kwakuti, base yimiginwa.
U ZWELIZAYO.—
Mfondini wak’wetu, ’Zundipulapule
Xa ndikubonisa ubume bomhlaba,
Inkohliso yawo. Zundinyamezele.
Ndikubalisela, uz’undilandele.
Ndakukuzekela kumavw’ amadala,
Aseluhlangeni. Sel’ ebuntsomira.
Ukuze ngokwako, ukwaz’ ukuhluza.
Intw’ ezi zifezwa ngokuzekelisa.
Kuko intsonyana ebuntsompotana
Yay’ ilusizana. Inezifundwana.
Ilungelelene nengxoxo le yetu
Ndibonisa wena, amav’ angawetu.
INTSOMI.
Kwati kekaloku, kutshiwo yintsomi.
Kwakuko nkazana, isel’ ingumfazi,
Yay’siya kowayo, icanda intlango.
Kwati enkangala, yeva ngesililo.
Satsho ngelizwana elisitshotwana,
Lemveku yosana, lungu Ntamekana.
Kwasik’ imfesane, kuyo le nkazana.
Ikale le ntwana, kwe’loxe nezwana.
Le ntwana ilambe, sel’ imacalana
Yay’ lil’ uyeva na! ipate kuteta
Yayipitiliza, ’mazw’alusizana
Abete yajika kwapel’ inkazana.
INTETO YOSANA.
Dicoye,! dicoye,!! dicoye !!! wa mama !
Doze dikupaye, dicoye zezana.
Doti dakukuya, dikwenze mnadana.
Dipeya yipago se diyitshwenyana.
Doze dikupaye, kwimin’ezizayo.
Wopon'inyakenye, yo pom'opukoyo.
Dipeyeke mama, woxamy'inqudequ
Zayw'eyi pakade, ne dyepo ekuyu.
 (1) Igama lesibongo. (2) Igama lombuliso.  Unina ka Ngqika.
 Owaba nguyise ka Yese.  Izibongo zika Ngqika.

